
Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

1368-сонли гувоҳнома билан давлат 

рўйхатига олинган. 

масъулияти чекланган жамият. 

https://t.me/scienceproblems_uz  

Abstract. In this article, a new approach has been developed as a proposal to further improve the quality 
of physical education lessons based on a new pedagogical approach. In order for the growing young generation to 
mature as a mature generation in the future, based on the requirements of today's era, there is a need to develop 
our education system based on scientific approaches. In particular, opinions were expressed regarding the 
organization of a part of the physical education lesson in schools in the case of focusing on theoretical knowledge. 

Kirish. Jamiyatimizning jadallik bilan rivojlanib, chuqur o‘zgarishlar yuz berayotgan 

bugungi kunida, ta’lim sohasida ham bir qator fanlarning dars soatlari hamda rejalariga 

o‘zgarish va qo‘shimchalar kiritilmoqda, davlatimiz tomonidan olib borilayotgan bu kabi 

islohatlarning barchasida sifatli ta’limni yo‘lga qo‘yish uchun katta e’tibor qaratilganligini 

ko‘rishimiz mumkin.  

Ta’lim sohasini rivojlantirish yo‘lida hurmatli Prezdinetimiz Shavkat Mirziyoyev 

tomonidan ko‘plab qaror va farmoyishlarning (2022-yil 11-may, PF-134-son. 2022-yil 3-fevral 

F-22-son) imzolanishi va ularning amalda natijasini bajarish zamirida har bir fan o‘z 

yo‘nalishida bugungi zamon talablaridan kelib chiqqan holda yangi rivojlanish bosqichiga 

qadam qo‘yishi lozimligi ko‘zda tutilgan. 

"Insonga e’tibor va sifatli ta’lim" yilida ta’lim sohasida olib borilayotgan islohotlarning 

yanada natijali bo‘lishini maqsad qilgan holda, xususan maktab darslarida jismoniy tarbiya 

fanining imkoniyatlaridan yanada kengroq foydalanishni ko‘zlab fanning o‘quvchilarga nazariy 

bilimlarini ham chuqur o‘rgatishni taklif qilib o‘tgan bo‘lar edim. Zero Gerbert Spenser 

ta’kidlaganidek “Jismoniy tarbiya, aqliy tarbiya va ahloq tarbiyasini qo‘shib olib borishni 

quvvatlaydi.”[4:47] 

Adabiyotlar tahlili va metodlar. Ilmiy tеxnika taraqqiyoti sharoitida kishilarning 

mehnat vazifalari o‘zgarib turadi. Bunda jismoniy mehnat kamayib aqliy mеhnat ko‘payib 

boradi. Shu boisdan jismoniy tayyorgarlikga bo‘lgan talab oshib bormoqda. Bu talablarni 

jismoniy tarbiya darslari orqali xal qilish mumkin. Buning uchun avvalo fanni yanada chuqur 

ilmiy o‘rganib zaruriy qo‘shimchalar bilan kengaytirib va boyitib darslarni tashkil qilish 

maqsadga muvofiq sanaladi. 

Hozirgi paytlarda gazеta sahifalarida tibbiyot xodimlari gipodinamiya ya’ni jismoniy 

mashqlar, jismoniy mehnat, faol harakat insoniyat faoliyatida kundan-kunga kamayib 

borganligi haqida tashvishlanib gapirmoqdalar. Bu esa o‘z navbatida asr kasalligi yurak tomir 

kasalligining yildan-yilga ortishiga sababchi bo‘lmoqda. 

Jismoniy tarbiya fanining nazariy bilimlarini o‘quvchilarga o‘rgatish orqali yoshlarimiz 

orasida sog‘lom turmush tarzini tatbiq etishda nazariy bilimlarni o‘rgatib borish orqali sog’lom 

turmush tarzini barpo etishning samaradorligini oshirish imkoniyatini beradi. Shu bilan bir 

qatorda, yoshlarimizni kelajakda shonli tariximizda o‘chmas iz qoldirgan buyuk sarkardalar 

Amir Temur, Jaloliddin Manguberdi bobolarimizga munosib avlod qilib tarbiyalashda, jismoniy 

tarbiya fanining salohiyatini yanada yuksaltirishga erishish mumkin bo‘ladi. 

Nazariy bilimlarning chuqur o‘rgatilishi o‘z navbatida amaliy darslarning sifatini 

oshishiga xizmat qiladi. Bu o‘z navbatida fanning ham jamiyatimizdagi o‘rnini yanada 

yaxshilashga xizmat qiladi. 

Maktabda jismoniy tarbiyani nazariy jihatdan takomillashtirish, o‘quv tarbiya ishlarini 

yaxshilashning tarkibiy qismidagi (Sog‘lom avlod uchun istiqbol dasturi 1993, Ta’lim 

https://doi.org/10.47390/SP1342V3SI3Y2023N33


SCIENCEPROBLEMS.UZ-Ижтимоий-гуманитар фанларнинг долзарб муаммолари № S/3 (3)-2023 йил  

 

241 

to‘g‘risidagi qonun hamda kadrlar tayyorlash milliy dasturi 29 avgust 1997 yil) talablarini 

amalga oshirish uchun o‘z hissasini qo‘shadi. [3:11] 

Mustaqilligimizning dastlabki yillarida O‘zbеkiston xalq ta’limi vazirligining (bugungi 

kunda O‘zbekiston Respublikasi maktabgacha va maktab ta’limi vazirligi) 1989-yil 30-yanvar, 

45-sonli  buyurug‘iga binoan xaftasiga 3 soat jismoniy tarbiya darsini o‘tish mo‘ljallangan edi. 

Lеkin jismoniy tarbiya o‘qituvchilari bundan unumli foydalana olmadilar. Bundan tashqari 

darslarni mеtodik jihatdan to‘g‘ri tashkil qilinmasligi, o‘quvchilarning yosh xususiyatlari va 

jismoniy rivojlanishini hisobga olgan holda mashqlar tanlanishi natijasida o‘quvchilarda 

jismoniy sifatlarni tarbiyalash, harakat malakalarini shakllantirish yеtarli darajada emas 

edi.[1:9] Shu boisdan dars soatlari qaytadan ishlab chiqildi va haftasiga 2 soat qilib belgilandi. 

Mustaqil O‘zbеkiston Rеspublikasining stratеgik vazifalaridan biri-kеlajakda barcha 

ezgu ishlarni amalga oshirishga qodir bo‘lgan jismoniy sog‘lom va ma’naviy barkamol shaxsni 

voyaga yеtkazishdan iborat. 

Bu vazifalarni amalga oshirish uchun o‘quv ishlarini rеjalashtirishda va samarali olib 

borishda yangicha usullar bilan ilmiy tarafdan o‘rganib chiqib, ishga tashabbuskorlik bilan 

yondoshishimiz kеrak. 

Maktab yoshidagi o‘quvchilar uchun jismoniy tarbiya tizimini rivojlantirish zaruriyatini, 

yoshlarimizning jismoniy harakat mahoratini oshirish chora tadbirlarini har tamonlama 

chuqur ilmiy tahlil qilgan holda ishlab chiqish kеrak. 

Bu borada fanning nazariy bilimlarini ham o‘quvchilarga to‘g‘ri o‘rgatib borish 

maqsadga muvofiq sanaladi. 

Amaliyot bilan nazaryani birgalikda tashkil qilish orqali bu masalani hal qilish mumkin 

ya’ni 68 soat darslarning 34 soati nazariy, 34 soati amaliy sifatida tashkil qilinsa maqsadga 

muvofiq sanaladi.  

Bunda - o‘quvchi 34 soat nazariy darslarda, 5-9 sinflarga qishki va yozgi olimpiya 

o‘yinlariga kiritilgan sport turlarining tarixi, qonun-qoidalarini, bugungi kundagi rivojlanish 

bosqichlari haqida alohida daftarga yozib, o‘qib o‘rganib olishi kerak bo‘ladi. 

10-11 sinflar uchun esa jismoniy sifatlarni (kuch, chaqqonlik, chidamlilik, egiluvchanlik, 

tezkorlik) tarbiyalash va rivojlantirish haqida nazariy bilimlarni berish mumkin. 

Zero butun dunyoga mashxur bobomiz buyuk alloma Farobiy nazariy bilimlar va amaliy 

bilimlarni birgalikda tashkil qilish haqida quyidagicha fikrlarni ta’kidlab o‘tgan edilar; 

Ta’lim-tarbiya jarayonida nazariy bilim bilan amaliy harakat-odat, malaka, faoliyat 

birlashib boradi, yetuklik shu birlashuvning darajasiga qarab yuzaga keladi. 

Farobiy ta’lim-tarbiya jarayonida tarbiyalanuvchi yoki ta’lim oluvchi shaxsga yakka 

holda yondashuvni uning tabiiy ruhiy va jismoniy xislatlarini nazarga olish zarurligini 

ta’kidlaydi. U bu haqda shunday yozadi: ”Bu barcha tabiiy xislatlarni, ularni oliy kamolotga 

yetkazish shu yoki kamolotga yaqin bo‘lgan darajaga ko‘tarishga xizmat qiluvchi vosita 

yordamida tarbiyalashga muhtojdir. 

Farobiy inson kamolotga yolg‘iz o‘zi erisha olmaydi. U boshqalar bilan aloqada bo‘lish, 

ularning ko‘maklashuvchi yoki munosabatlariga muxtoj bo‘ladi. Uning fikricha tarbiya jarayoni 

tajribali pedagog, o‘qituvchi tomonidan tashkil etilishi muhumdir. Chunki “har bir odam ham 

baxtni va narsa hodisalarni o‘zicha bila olmaydi. Unga buning uchun o‘qituvchi 

lozim”.[6:44] 

Maktab yoshidagi bolalarning tarbiyasida, ularni jismoniy baquvvat, aqlan barkamol 

bo‘lib yеtishishlarida jismoniy tarbiya yеtakchi rolni o‘ynaydi. Shundan kelib chiqqan holda 

fanning imkoniyatlaridan maksimal darajada foydalanish zaruriyatini oshirmoqda ya’ni; 

jismoniy tarbiya darsi orqali o‘quvchilarni tarbiyalashda jismoniy holati bilan birga, 

o‘quvchilarning jismoniy tarbiya fani bo‘yicha nazariy bilimlarini yanada takomillashtirish 

orqali ularning fanga bo‘lgan qiziqishini oshirish va jismoniy tarbiya fani haqida nazariy 

tarafdan ham bilim berib borish imkoniyatlarini kuchaytirish mumkin bo‘ladi. 

Rivojlangan mamlakatlarning maktablarida jismoniy tarbiya darslarining tashkil 

qilinishini kuzatadigan bo‘lsak: 

Rossiya Federatsiyasi ta’lim vazirligining hujjatlarida umumiy ta’lim muassasalarida 

sportchilarning motorli faolligini oshirish bo‘yicha choralar ko‘rish taklif qilindi. 

So‘nggi paytlarda ayrim hududlarda jismoniy tarbiya darslari sonining ko‘payishi 

tendentsiyasi kuzatilmoqda, shuning uchun Tatariston, Moskva va boshqa mintaqalardagi 

individual o‘quv muassasalarida haftasiga besh soatgacha jismoniy tarbiya fani joriy etilmoqda. 

Bu juda muhim, faqat jismoniy faollik bolalarning sog‘lig‘ini saqlashga va sog‘lom turmush 

tarziga bo‘lgan ehtiyojni yaratishga imkon beradi.[1:15] 

Natijalar va muhokama. Izlanishlar natijasi shuni ko‘rsatmoqdaki bugungi kunda 

jismoniy tarbiya fanining imkoniyatlaridan yanada kengroq ko‘lamda foydalanib, o‘quvchilar 

uchun nafaqat jismonan sog‘lom bo‘lish balki fanning nazariy bilimlarini berish orqali yanada 

bilimli, ziyoli bo‘lishlariga jismoniy tarbiya fanining imkoniyatlari yetarli deb hisoblayman. 

Informatsiya asrida jismoniy tarbiya faniga bo‘lgan e’tibor va talab oshib bormoqda. 

Sababi, kam harakat qilishi o‘quvchilarning, ko‘p vaqtini internetda o‘tkazishlarini hisobga 

olgan holda, yoshlarimizga chuqur ilmiy yondashuvni jismoniy tarbiya sohasi vakillaridan talab 

qilmoqda. Maksimal darajada jismoniy tarbiya fani orqali yoshlarimizni to‘g‘ri yo‘naltirgan 

holda sog‘lom turmush tarzini o‘rgatish zaruriyatini tug‘dirmoqda. Bu esa o‘z navbatida fanning 

ilmiy jihatdan yanada rivojlanishi taraqqiy etishini talab qiladi o‘z-o‘zidan. Shulardan kelib 

chiqqan holda jismoniy tarbiya fanini maktablarda nazariy bilimlarini o‘rgatish yanada 

yaxshiroq samara beradi.   

Mustaqillik yillarimizning dastlabki yillaridagi kabi haftasiga 3 soat dars berilsa jismoniy 

tarbiya faniga shundan 1 soatni nazariy bilimlarni o‘zlashtirishlari uchun ajratish mumkin 

bo‘ladi. Jismoniy tarbiya darsining salohiyatini yaxshilash uchun albatta nazariy bilimlar 

o‘rgatilishi zarur, maktab darslaridan boshlab. Shu orqali fanni ilmiy rivojlanishiga qolaversa 

jamiyatimizda fanning mavqeyini oshirish mumkin bo‘ladi.  

Xulosa. Xulosa sifatida yuqoridagi fikrlar va takliflardan kelib chiqib bugungi kunda 

jismoniy tarbiya fanining obrosini va ilmiy salohiyatini yanada rivoj topishi uchun 

maktablarimizda darslarni yangi usulda va zamon talablari darajasida tashkil qilish maqsadga 

muvofiq bo‘ladi. Shu orqali biz ko‘zlagan maqsadlarga ya’ni har tomonlama yetuk va barkamol 

avlodni tarbiyalashimizda jismoniy tarbiya fanining tutgan o‘rnini yanada oshirgan bo‘lamiz.   

Nazariy bilimlarni o‘quvchilarga sinfda o‘qitish va o‘rgatish orqali: 

- O‘quvchilarning fanga bo‘lgan munosabati o‘zgaradi. 

- Fanning ilmiy salohiyati yana bir pog‘onaga yuksaladi. 

- Sport zallaridagi 2 ta 3 ta sinflarning parallel dars soatlari bo‘lishining oldi 

olinadi. 

- O‘qituvchilarning ham o‘z ustida yanada jiddiyroq shug‘illanishiga zamin 

yaratadi. 

Nazariy bilimlar qanchalik yaxshi o‘zlashtirilsa, amaliy darslarning shunchalik samarali 

va natijali bo‘lishini ta’minlab bergan bo‘lamiz. Kelajakda yoshlarimizning jismoniy tarbiya 

sohasidan ham yetuk kadrlar, professor, akademiklar chiqishini hohlasak bugun shunga 

monand tarzda darslarni tashkil qilish maqsadga muvofiq sanaladi. 

Jismoniy tarbiya fanidan ilmiy tarafdan ham maktablarda foydalanish va bilim berish 

albatta bir kuni kelib yuqorida ta’kidlangan fikrga mos ravishda o‘z mevasini albatta beradi. 

https://review.uz/uz/post/ozbekiston-respublikasi-prezidenti-shavkat-mirziyoyevning-2023-yil-uchun-murojaatnomasi-toliq-matn
https://uchquduq18-maktab.uz/abu-nasr-forobiyning-ta-limiy-axloqiy-qarashlari.html

